
“As man peeled back the lid of Africa and invaded the land with ever 

increasing human populations, he destroyed all that challenged him for a 

place in the sun.  Long gone are the balanced eco-systems of old.  Yet, if 

we are sensible about it, we are merely visitors to this land and are 

entitled only to use it, not to abuse it.  The land can only support a certain 

amount of life and we, certain of our own invulnerability and importance, 

seem to believe that no other creature has a greater, or even equal, right to 

life if it conflicts with ours.  What nonsense!  We depend on the 

environment for our existence, and, until we recognise that and work 

within its parameters, we will see an increasing threat of global warming, 

floods, plagues, pestilence and other disasters.” 

 

Hierdie aanhaling is geneem uit I remember When...  A lifetime with a 

game ranger and his family in the wilds of Southern Africa deur Dick 

Nash. Wat hier gesê word, is nie nuut nie, maar dit beklemtoon opnuut 

die dilemma waarin ons almal ons  bevind.  As iemand wat hier op die 

Tuinroete grootgeword het, is ek in die ongelukkige posisie dat ek met 

my eie oë kan sien hoe ‟n kombinasie van faktore, insluitend 

immergroeiende ontwikkeling, al hoe meer indringing deur 

indringerplantegroei en toenemende waterverbruik, hierdie streek tot so 

‟n mate verander het dat daar nou slegs ‟n skaduwee van die eens 

wêreldbekende natuurskoon en grootsheid oorgebly het. 

 

Dit is hoekom dit juis in hierdie stadium so belangrik is dat daar ‟n 

organisasie soos die Nature‟s Valley Trust is wat bereid is om kwessies, 

wat dreig om ‟n impak op die gebied se toekoms te hê, aan te pak en wat 

doelbewuste pogings aanwend om ongewenste aksies en ontwikkelings te 

keer.  Die gesegde “once it is gone it is gone” was nog nooit so waar en 

so relevant as juis nou in Nature‟s Valley en langs die res van die 

Tuinroete nie. 

 

Die voorbeeld van die kwagga kan ter illustrasie van “once it is gone, it is 

gone” gebruik word. Die kwagga het eens algemeen op die Karoovlaktes 

voorgekom totdat dit in die laat 1800‟s uitgejag is, omdat hulle en ander 

grasvreters wat weiding betref as ‟n onwelkome mededinger vir vee geag 

is. Dit is ook gejag vir hulle vleis en huid.  Danksy vooruitgang in die 

molekulêre wetenskap, kon vasgestel word dat die kwagga bloot ‟n ander 

vorm van die vlaktesebra (voorheen bekend as Burchell se sebra) is.  Dit 

het die aanloklike moontlikheid gebied om te poog om weer „n kwagga te 

teel, en  na  ‟n  teelprogram van  20  jaar  wat op  plase in  die  Wes-Kaap 

C Nature‟s Valley se Fynbosreservaat:  Martine het 

die afgelope ruk met die hulp van Steve, ‟n WWISA-

vrywilliger, foto‟s van sommige van die pragtige 

blomme in die reservaat geneem om vir 

identifikasiedoeleindes te gebruik.  Kennisgewings-

borde wat identifikasie sal vergemaklik, gaan oor die 

volgende paar maande in die reservaat aangebring 

word.  ‟n Groter bord met verdere inligting omtrent 

hierdie blomme sal ook opgerig word. 

 

Waar nodig word onderhoudswerk en verbeterings 

aan die reservaat se voetpaadjies met die hulp van 

WWISA en Junald onderneem. 

 

Vennootskappe:   KaapNatuur die Green Trust en 

WWF-SA, Tony & Lisette Lewis- Stigting, Dave 

Edge, Professor Roy Lubke, Bitou-munisipaliteit, 

Suid-Afrikaanse Nasionale Parke (SANParke), 

Willing Workers in South Africa (WWISA) en Mark 

Read. 

 

C Navorsingsprojek aangaande makro-ongewer-

weldes in die riviere van die Tsitsikamma:  Die 

tweede van die vier tydperke waartydens monsters 

geneem word, het in Julie vanjaar plaasgevind.  Ten 

spyte van die uiters lae watertemperatuur het die 

navorsers oor die algemeen ‟n hoër voorkoms van 

lewensiklusse van die insekte aangetref as wat die 

geval in die herfs was toe die monsters vir April 

geneem is.  Meer insekte was toe in ‟n volwasse 

vliegfase.  Na verwagting sal die “lente” en veral die 

“somer”- fases ‟n enorme aantal vlieënde insekte 

oplewer. Die vooruitsig om die derduisende insekte 

onder die mikroskoop te beskou en te identifiseer, is 

nogal vreesaanjaend.   

 

Die sterk moontlikheid dat hierdie studie nuwe 

insekspesies gaan oplewer, stem ons almal baie 

opgewonde.  Volgens aanduidings uit die eerste 

tydperk waartydens voorbeelde ingewin is,  kan dit wel 

so uitdraai dat van die insekte wat gevind is inderdaad 

“nuwe” spesies mag wees.  Ons sal egter tot die einde 

van die studie in Januarie 2010 moet wag voordat 

enige “nuwe” spesies bevestig kan word.  

 

John Simaika, ‟n navorser wat verbonde is aan hierdie 

studie en wat in naaldekokers en waterjuffers 

spesialiseer,  bied later in hierdie nuusbrief ‟n blik op 

‟n dag in sy lewe terwyl hy besig is met navorsing vir 

hierdie projek. 

 

onderneem is, is daar wel daarin geslaag om ‟n dier te teel wat al hoe meer lyk soos dié een op die foto wat van ‟n 

lewende kwagga geneem is, en waarvan die huid baie ooreenstem met velle wat behoue gebly het en wat ook 

voldoen aan die beskrywings wat van die kwagga gemaak is voordat dit uitgesterf het. Wat egter hartseer is, is dat 

al sou die geteelde dier presies soos die kwagga lyk, dit nooit werklik ‟n kwagga sal wees nie.  

 

Daardie uiters gespesialiseerde gedrags- en fisiologiese aanpassings wat onder die uitgestorwe kwagga 

voorgekom en met verloop van duisende jare ontwikkel het om in die fel Karoo-toestande te oorleef, sal nooit op 

presies dieselfde manier herskep kan word nie.  Daardie klein wonderwerkies van die natuur wat vasgevang was 

in die genetiese diversiteit van die kwaggabevolking toe hulle nog geleef het en wat hulle in staat gestel het om so 

suksesvol te wees totdat die mens ingemeng het, is vir ewig verlore, aangesien die volle omvang van die genetiese 

diversiteit nooit weer hervestig kan word nie.  As ‟n spesie eers uitgesterf het, is die volle genepoel daarmee heen 

en dis die einde van die storie.  Finish en klaar! 

 

Voorbeelde soos dié behoort as ‟n reële en daadwerklike waarskuwing te dien van hoe kosbaar elke iedere spesie 

op hierdie aarde is en is ook bewys daarvan dat ons nooit genoeg kan beklemtoon hoe belangrik dit is om ‟n 

verskeidenheid van natuurlike habitats, insluitend dié in Nature‟s Valley se omstreke, te beskerm, want al hierdie 

spesies benodig hierdie ryke verskeidenheid om die rol wat Moeder Natuur in al haar wysheid vir hulle bestem 

het, te vervul.  

 

Inligting omtrent die Kwagga-projek is verkry by die projek se webtuiste by www.quaggaproject.org. 

 
 

 

 

 

 

 
 

Daniël Cloete 

Program Bestuurder:  Natureôs Valley Trust 

   SS tt aa tt uu ss   vv aa nn   PP rr oo jj ee kk tt ee   

Martine het besluit om teen die einde van Augustus haar vleuels te sprei en sal nie langer by die NVT betrokke 

wees nie.  Die omvattende Omgewingsopvoedkundige program met al die netwerkverbintenisse wat sy gevestig 

het, is van onskatbare waarde en sal vir jare nog die basis vorm vir die Trust se omgewingsopvoedkundige 

programme. Haar entoesiasme en toewyding aan dit waarvoor die NVT staan, het haar in die harte van ons mense 

ingeburger. Ons wil haar bedank vir die tyd en moeite was sy aan Nature‟s Valley afgestaan het en ons wens haar 

alle geluk en voorspoed toe in haar verdere loopbaan.   

 

http://www.quaggaproject.org/

   NN aa tt uu rr ee ’’ ss   ss ee   SS tt oo rr ii ee ss   

Vennootskappe:  Dr. Ferdy de Moor (Albanië-

Museum), Prof Michael Samways (Universiteit van 

Stellenbosch), die Tafelbergfonds, SANParke, die 

Departement van Waterwese en Bosbou, Dana 

Grobler (C.A.P.E. Implimentering van ekologiese 

reservate), die Bitou-Munisipaliteit, die Eden-

Distriksmunisipaliteit, die Tuinroete Inisiatief. 

      

C Die Tsitsikamma-ekogidse:  Lola Barnardo, beter 

bekend as “Aunt Helen”, werk steeds as ‟n ekogids en 

verleen hulp aan die NVT deur betrokke te wees by 

die opelugklaskamers, deur besoekers op begeleide 

staptogte te neem en is SANParke behulpsaam deur 

groepe by die Stormsriviermond te hanteer. 

 

Aunt Helen gaan danksy ‟n program, wat as die Spirit 

of the Wild bekend staan, verdere opleiding op die 

Bergplaas-natuurreservaat ondergaan.  Die doel van 

hierdie drie week lange program is om veldgidse se 

ekologiese vermoëns uit te brei,  om hulle opnuut in 

kontak te bring met die nie-menslike waardes in die 

natuur en om bewustheid vir die intrinsieke waarde 

van elke lewensvorm te kweek.  Dit sal hulle in staat 

stel om weer die samehang en eenheid van lewe te 

ervaar, wat  ‟n  meer holistiese denkwyse tot gevolg 

sal hê wat hulle dan op hulle beurt weer met gaste en 

studente kan deel. 

 

Die NVT is ook besig om aansoek vir befondsing te 

doen vir die verdere opleiding en ondersteuning vir 

Aunt Helen en vir die nuwe leerling-gidse uit Covie 

wat reeds geïdentifiseer is. 

 

Vennootskappe:  Bitou-Munisipaliteit, WWF-SA, 

Leni du Plessis, Nature‟s Valley 

Belastingbetalersvereniging Komitee vir Oop 

Ruimtes), WWISA 

 

C  Omgewingsopvoedkundige programme (OO):  Oor 

die afgelope paar jaar het die omgewing in en om 

Nature‟s Valley in ‟n opelug opvoedkundige area van 

aansien ontwikkel met nege gevestigde 

Opelugklaskamers. Hierdie klaskamers blyk baie 

gewild te wees en ons ontvang net positiewe 

terugvoer van onderwysers en leerders wat daarvan 

gebruik maak.  Waar moontlik, sal ons  voortgaan om 

hierdie klaskamers en die omgewings-opvoedkundige 

program wat daarmee saamhang, uit te bou en te 

verbeter. 

 

Na afloop van die Junie-vakansie is die Adopt-a-Beach 

projek, waaraan die Graad 8‟s van die Crags Primêre 

Skool deelneem, weer aan die gang. Afgesien van die  

weeklikse aktiwiteite op die strand, fokus ons ook 

vanjaar op ander kuskwessies en veral dié wat op 

Nature‟s Valley van toepassing is.  ‟n Onlangse 

toevoeging tot die Adopt-a-beach-program, is die 

Adopt-a-River- program en ons hoop om ons program 

teen die einde van Augustus van stapel te stuur.  Die 

gedagte met hierdie program is om leerders aan te 

moedig om die rivier die naaste aan hulle skool aan te 

neem. Sodra hulle hul rivier „aangeneem‟ het, sal ons 

hulle help om die rivier skoon te maak en sal ‟n 

program om die rivier te moniteer ontwikkel word. Die 

leerders sal dan met die hulp van hul onderwysers elke 

dag die monitering doen.  Die moniteringsprogram sal 

in lyn wees met die skoolkurrikulum en sal alles wat 

met riviere en water verband hou dek, insluitend die 

monitering van watergehalte deur monsters te neem en 

om ongewerwelde diertjies in die riviere aan die hand 

van metodes wat deur die departement van waterwese 

se program om die gesteldheid van riviere te moniteer 

ontwikkel is, te identifiseer. 

  

Die NVT was bevoorreg om in Julie sy 

omgewingsopvoedkundige program en eko- 

buitelugklaskamers aan die DG Murray-Trust voor te 

lê.  Die terugvoer wat ons van hulle ontvang het was 

baie positief en ons vertrou dat ons aansoek om 

befondsing om ons omgewingsopvoedkundige 

program uit te brei en uit te bou, suksesvol sal wees. 

Die hoë vervoerkostes vanjaar was allesbehalwe 

gunstig vir die implementering van ons 

opvoedkundige program en hopelik sal nuwe 

befondsing verligting van die probleem kan bring. 

 

Vennootskappe:  SANParke, WWISA, CoastCare, 

Die Departement van Omgewingsake en Toerisme, 

WESSA (Wildlife & Environment Society of South 

Africa), die WWF-SA, Tony & Lisette Lewis Stigting, 

Aware, Ekoskole, die ORCA-stigiting. 

 

 

 

„n Dag in my lewe as „n navorser 
deur John P. Simaika, Universiteit van Stellenbosch 

 

Ek word wakker met die geneul van die wekker in my ore.  Dis 7vm.   Glad nie ‟n onaardige tyd om op te staan 

nie, maar anders as die meeste ander mense hoef ek nie vroeër op te staan nie, want ek hoef nie vir die kantoor 

gereed te maak nie. My werk neem my na waterstrome waar ek van klip tot klip spring om te probeer om uit die 

koue water, wat maar al te dikwels my ou oefenbroek sopnat laat, te bly.  So loop ek dan met ‟n net aan ‟n lang 

stok  op  die uitkyk  vir volwasse naaldekokers  en  waterjuffers wat  ek  insamel.  Met  ‟n  totaal  van 158  spesies 

kleine wat hom daagliks hier afspeel, maar net solank as wat die son skyn.  Niemand hoef egter te vroeg aan die gang 

te kom nie, want die piektyd van hoogste aktiwiteit is so tussen 10 vm en 4nm. 
 

Die groter inwoners verkies die ruigtes of die hoër blare van die palmiet.  Spesies wat nog groter is, sal hulle 

territoriums bo klein poele vestig.  Sommige sal nie eers die moeite doen om te gaan sit nie, maar vlieg op en af 

langs die stroom om hul dominansie oor 300 tot selfs 500m af te dwing.  Die wyfies is geneig om ‟n entjie weg van 

die water te hou en kom lê slegs besoek by die water af as hulle gereed is om te paar of om eiers te lê.  Ek samel 

naaldekokers op die linkeroewer  in terwyl die bewaarders  op die regteroewer daarmee doenig is.  Ons begin aan die 

beskik Suid Afrika oor ‟n ryke verskeidenheid van hierdie 

insekte.  Hulle is pragtige en grasieuse insekte, maar ook 

vraatsugtige predatore, beide in die water as larwes en in die 

lug as volwassenes.  Net verlede jaar het ek gehelp om die lys 

van spesies met twee nuwe spesies wat in die Kaap voorkom, 

aan te vul en nou is ek in Tsitsikamma op soek na nog nuwe 

spesies. 

 

My hooftaak is om die diversiteit van naaldekokers in die 

onderskeie strome te bepaal. Dit maak deel uit van die studie 

oor makrogewerweldes in die Tsitsikamma om die Nature‟s 

Valley Trust en sy vennote te help in hul besluitneming oor 

watter riviere in die toekoms bewaar moet word.  Teen 

8:30vm laai ek twee bewaarders van SANParke, wat 

aangebied het om my met die ondersoeke te help, op.  Vandag 

is ons op pad na die Elandsbosrivier, een van die elf strome 

wat deel is van die ondersoek.  Die Bo-Elandsbosrivier se 

terrein is reg langs Coldstream en is pragtig geleë aan die 

bokant van ‟n denneplantasie.  Die stroom wat deur ‟n oop 

vallei loop, bied ‟n verskeidenheid van habitats vir allerlei 

naaldekokerspesies.  Die kleiner, meer kwesbare spesies hou 

in die palmiet.  Naaldekokermannetjies bring hulle dag by die 

water deur waar hulle na kos soek, eet, territoriums vestig en 

beskerm, wyfies  soek en  met hulle paar.  Dis  „n sepie  in die 

 

 

 

 

 

 

 

 

 

 

 

 

 

 

 
 

 
 

 

 

 

 

 

 

 

 

 

 

 

 

 

 

John Simaika in “aksie”, hou „n naaldekoker vas wat hy pas 

in sy net gevang het langs een van die Tsitsikamma projek 

riviere. Foto erkenning John P. Simaika 

„n vroulike “Mahogany Presba”.  Die spesie kom slegs in die Kaap 

voor.  Foto erkenning: John P. Simaika 

 

 

onderpunt en beweeg stelselmatig hoër op. Die 

bewaarders is deeglik vertroud met die verskillende 

spesies en is van groot hulp om die diertjies op te spoor, 

van heel hoog op die hoogste takke tot heel laag, tussen 

die blare van die palmiet.  Dat ons tussen die drie van 

ons meeste van die spesies sal kry, is verseker.  
 

Ons stap in die hitte, klouter oor rotse en omgevalle 

boomstompe en baan ons weg deur ruie bos.  My voet 

gly op ‟n kleinerige rots en dis so hittete of ek beland in 

die water.  Ek behou my balans en gaan voort met een 

sopnat been.  Die hitte is amper onuithoudbaar, ek voel 

hoe die son op my vel brand en die sonskermroom 

begin om in my oë te loop.  Terwyl ek my weg baan 

deur die plantegroei agter ‟n naaldekoker aan, word my 

bene sleg gekrap deur ‟n dik tak.  Voetsole van leer, 

oop snye aan die bene en ‟n bruingebrande vel soos wat 

net die boere kan hê, is  alles deel van my werk.  Die  

naaldekoker  ontwyk  my  deur  na  die oorkant  van die  

stroom te vlieg, waar een van die bewaarders hom toe wel aangekeer kry.   Versigtig plaas hy die diertjie in ‟n 

omslag, plaas ‟n etiket daarop en sit dit in die kamerasak.  Sulke versigtige hantering verseker dat die naaldekokers, 

veral die kleineres, nie platgedruk word nie. Na sowat ‟n uur van ononderbroke insameling, gaan sit ek om bestek te 

neem van wat ons uitgerig het.  Noukeurig gaan ek die insekte wat ons gevang het deur en as ons genoeg voorbeelde 

van dieselfde spesie het, maak ek ‟n aantekening van die betrokke indiwidue, waarna ek hulle weer vrylaat.  Terwyl 

ek op ‟n kleinerige rots op die oewer sit, kan ek meeste van die spesies daar en dan identifiseer en ken ‟n 

veldidentifikasienommer daaraan toe.  Die nommer sal sake vir my vergemaklik wanneer ek later by die huis die 

monsters wat ingewin is, moet sorteer.  Met ons werk op die boonste terrein afgehandel, ry ons af na die onderste   

terrein waar ons weer deur dieselfde oefening gaan.  Teen 3nm laai ek die bewaarders af. Vandag was die riviere naby 

en hulle het dus nie ‟n te lang dag agter die rug nie. 

 
 

„n Manlike “Goldtail”.  „n Spesie wat baie volop is om die Tsitsikamma 

strome, en wat bekend is vir sy vermoë om soos „n helikopter in die lug 

the hang.  Foto erkenning: John P. Simaika 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

Ek kry koers terug huis toe by die Tsitsikamma 

Nasionale Park. Daar aangekom, verdoof ek die 

diertjies deur ‟n druppeltjie etielasetaat op die 

kleine liggaampies te drup. Die middel dien ook as 

‟n swamteenmiddel.   Ek plaas hulle slap liggame 

op so ‟n wyse wat dit maklik sal maak vir andere 

om hulle in die toekoms te identifiseer. 
 

Ek strek hul lang abdomens uit en stoot die pote 

vorentoe. Ook die kop moet kant toe gedraai word.  

Sodra ek tevrede is met die posisie, plaas ek die 

monster terug in die omslag en laat dit dan stadig 

in ‟n bak naelpolitoerverwyderaar sak.  Die 

deurskynende vloeistof verwyder al die insek se 

liggaamsvet, terwyl die kleurpatroon behoue bly.  

Ek laat die monsters oornag in ‟n bad. Dit neem 

my nog ‟n uur om die taak af te handel.  Dan 

sorteer ek die monsters wat ek die vorige aand uit  

die bad verwyder het om droog te word en neem dit na my lessenaar. Elke monster moet in ‟n databasis aangeteken 

word.   Dit kan my, afhangend van hoeveel gedoen moet word, tot laat in die aand besig hou.  As die tyd dit 

toelaat, moet ek ook foto‟s wat ek die dag van die habitat geneem het, nog aflaai en in ‟n afsonderlike databasis 

aanteken.  Teen die tyd dat dit gedoen is, is dit slapenstyd. 
 

Maar eers is dit tyd om aandete te maak. My kollega het reeds begin om die vuurtjie aan die gang te kry. Dit lyk of 

skaaptjops en wors vanaand op die spyskaart is. 
 

„n Noutilusskulp op die strand gevind 
 deur Roy Parkhurst 

 

 

 
 

„n Vroulike Papier Noutilus (Argonauta argo), steeds in haar skulp, het op die 

Nature‟s Valley strand uit gespoel.  Foto erkenning:  Roy Parkhurst 

 

 

 

 

 

 

 

 

 

 

 

Met die hewige springgetye wat ons vroeg 

in Junie beleef het, het ek en my vrou, 

Elise, afgekom op ‟n Argonauta argo, ook 

bekend as ‟n noutillusskulp oftewel Papier 

Noutilus, wat met haar papieragtige skulp 

waarin die eiers gedra word, op die sand 

naby strand 4 uitgespoel het.  Hierdie 

diertjie wat nie gereeld aangetref word nie, 

word wel dikwels waargeneem waar dit met 

jellievis verstrengel is en aangesien heelwat 

jellievis in daardie stadium hier uitgespoel 

het, kan ‟n mens spekuleer dat die argonout 

saam met een van die jellievisse uitgespoel 

het.  Die delikate skulp waarin die eiers 

gedra word en deur die wyfie gemaak is, is 

omtrent 24cm in die breedte en is in ‟n 

uitstekende toestand. 
 

Anders as die meeste ander seekattipes, 

kom hierdie sku spesie, wat ongeveer 500 

miljoen jaar gelede ontwikkel het, in die 

diepsee  na   aan  die  oppervlak  voor.   Die   
 

wyfie maak self die eierskulp deur gebruik te maak van twee aangepaste gewebte arms oftewel tentakels wat in een 

van die foto‟s gesien kan word.  Hierdie gewebte arms, wat ook gebruik word om die skulp te bedek bevat 

chromatofore wat kleurverandering van ‟n blinksilwer tot ‟n diep maroen bewerkstellig, waarskynlik vir 

kamoefleringsdoeleindes.  Die diertjie leef in hierdie omhulsel wat dit waarskynlik ook beter laat dryf. Voorts 

beskik hulle oor die vermoë om die skulp te herstel, sou dit beskadig raak. Die pragtige simmetriese ontwerp en 

kleure van die delikate skulp het ‟n prominente plek in Minoïese kuns in antieke Kreta beklee. 

Naglewe of die strand 
deur Geoff McIlleron 

 

Saans lewe dit behoorlik op Nature‟s Valley se strand en duine.  Elke aand se verhaal word in die sand geskryf 

sodat ons dit die volgende dag kan interpreteer. Die stil wintermaande is die beste tyd van die jaar om lewe op die 

strand (en dis nou nie mense nie) dop te hou. Dit is wanneer die meeste bewyse van die aanwesigheid van otters, 

bosbokkies en van ander wild aangetref word. 

 

 
Voet spoortjies in die sand is bewys van die 

haarpootnagmuis wat volop is op die strand 

duine.  Foto erkenning: Geoff McIlleron 

 

 

 

 

 

 

 

 

 

 

    

 
 

 

Die Papier Noutilus, verwyderd van haar skulp, met die twee gespesialiseerde 

gewebte arms duidelik sigbaar (insetsel).  Foto erkenning:  Roy Parkhurst   

 

 

 

 

 

 

 

 

 

 

 

 

 

 

 

 In Aristoteles se tyd is gemeen dat die 

diertjie se gespesialiseerde arms as seile 

en die skulp as ‟n vaartuig gebruik is. Dit 

het daartoe aanleiding gegee dat die 

diertjies geassosieer is met die Argonoute, 

‟n groep Griekse helde wat in die skip 

Argo gevaar het om die Goue Vlies te 

gaan haal. 

 

Om op so ‟n spesiale diertjie op ‟n stil 

strand in Nature‟s Valley af te kom, wek 

opnuut besondere waardering vir die 

natuur se merkwaardige diversiteit en die 

vindingrykheid wat daarin voorkom. 

 

Meer inligting omtrent hierdie 

fassinerende wonderdiertjies is beskikbaar 

by http://www.wikipedia.org. Gebruik 

“Paper Nautilus” of “Greater Argonaut” 

as soekwoorde.  

 

 
Grootkolmuskejaatkatte beweeg elke nag oor  

die duine rond op soek na prooi wat ook die 

Haarpootnagmuis insluit.  Foto erkenning:  

Geoff McIlleron 

 

 

 

 

 

 

 

 

Soggens stap ek en Jill meestal met die paadjie langs strand toe.  Sodra 

ons die paadjie bereik, hou ons ons oë oop vir tekens van die diere wat 

in hierdie bykans ongeskonde duineruigte leef. Bosbokkies, 

kleingrysmuishonde, bosvarke en soms ook die skaars en bedreigde 

blouduiker laat hul spore daar en soms, as ons gelukkig is, kom ons ook 

die diertjies wat die spore gelaat het, teë. 
 

Waar ons die paadjie verlaat, maak die duineruigte plek vir struikagtige 

plantegroei wat op die sand aan die bokant van die primêre duine groei.  

Hier kom ons op die vars spoortjies van nagmuise (gerbils), waarskynlik 

die haarpootnagmuis (Gerbillurus parba) af.  Hulle beweeg voort deur 

 

 

 

 

 

 

 

 

 

 

 

 
 

Nagmuise is baie goed aangepas by woestyntoestande en stoor water 

onder andere daardeur dat hulle urien uitskei wat twaalf keer meer ge-  

 

middel van spronge wat aan die 

van die kangaroe herinner.  Die 

klein pootjies en toontjies is 

bewys van net hoe klein dié 

soogdiertjies, wat maar ‟n skrale 

20 tot 30 gram weeg, is. Alhoewel 

hulle elke aand uitkom om te kom 

eet aan sade, plantegroei en 

allerlei geleedpotiges, het ons 

hulle nog nooit te sien gekry nie. 

Bedags rus hulle in gate wat hulle 

in die sand grou. 

 

konsentreerd as hul bloed is.  Meestal sien ons ook groter spore wat dié van die nagmuise kruis. Hierdie spore is 

gerond met naels en pas by dié van die grootkolmuskejaatkat (Genetta tigrina) wat volop in en om Nature‟s Valley is. 

Hulle maak ongetwyfeld saans jag op die nagmuise. Hierdie  kat-en-muis-speletjie speel hom elke nag op die duine af. 

 

 

http://www.wikipedia.org/

  SS tt oo ff   tt oo tt   NN aa dd ee nn kk ee   

SS tt oo rr ii ee ss   Wys jou liefde vir die oseaan 
 

In ‟n insiggewende artikel deur Wallace J. Nichols, wat in die Julie 2008-uitgawe (Vol.8, Nr.7) van EE News 

Flash wat deur WESSA se SADC-streeksomgewingsopvoedkundige program uitgegee het, verskaf hy ‟n 

antwoord op die vraag: “What one thing can I do for the ocean?”  Hieronder volg ‟n uittreksel uit die artikel.  
 

Our ocean is in serious trouble. Reading recent news and scientific papers is enough to make your head spin. 

They tell us that there is no corner of our vast ocean that is not free of human fingerprints. 
 

As an oceanographer, I'm quite familiar with the relentless bad news.  Keeping up-to-date on it all is a part of 

my job. Since the ocean holds the majority of life on Earth and governs our air, our climate and our food, that 

means we're in real, big trouble. As daunting as it appears, the ocean crisis can be boiled down to three 

problems:  we've put too much in, we've taken too much out, and we are wrecking the edge. 

 

 

Vele ander spore kom ook op die duine voor – dié van waterdikkoppe, vaalstrandkiewiete, spookkrappe, 

sandvlooie en besies.  ‟n Paar jaar gelede het hengelaars ‟n luiperd en haar welpie op die strand gewaar. Ons kon 

die volgende dag hul spore al langs die voet van die duine volg.  Luiperds en luiperdspore is al verskeie kere vir 

‟n paar weke op ‟n keer in en om Nature‟s Valley waargeneem.  ‟n Ander lid van die katfamilie, die rooikat, jag 

ook soms hier in die duine. 

 

Op die kruin van die duin kom ons op bosbokspore af. Die spoor loop al die pad af tot op die strand, tot selfs in 

die nat sand van die getysone. Waarom sou bosbokke, wat normaalweg in die beskutting van bome en bosse 

hou, op die oop strand gaan loop? Mens neig om te wil glo dat hierdie bokke ook die naglewe, onder die 

sterrehemel, vry van ander steurnisse, geniet.  

 

Op die oop strand, is ons altyd op die uitkyk vir groototters se spore met hul wyduitgespreide tone.  Soms is 

otters, meestal in pare, nagtelike besoekers op die strand. Hulle spore, wat vanaf die see tot by die duinebos 

strek, is dan tussen Blue Rocks en die Punt te sien.  Daar is ook plekke waar hulle gereeld uit die see uitkom om 

in die sand te kom rol.  As daar varswaterpoele in die omgewing is, geniet hulle dit om die soutwater van hul 

lywe in die poele te kom afspoel.  ‟n Paar jaar gelede het ‟n otter elke dag tot groot vreugde van omstanders by 

 

 

 

 

 

 

 

 

 

 

 

 

 

 

 

 

 

 
 

Die duine in die besonder is ‟n gebied van heelwat aktiwiteit en is baie kwesbaar vir versteuring.  Die 

vaalstrandkiewiete maak hier nes en soms ook die waterdikkoppe.  Alhoewel dit wil voorkom of die kiewiete 

redelik bestand is teen versteuring, het ook hulle getalle oor die afgelope paar jaar afgeneem. Die duinegebied is 

deel van die Tsitsikamma Nasionale Park en behoort nie te ly as gevolg van ongewenste versteurings nie, veral 

nie van honde wat nie beheer word nie. 

 

 

die restourant in ‟n poel reënwater naby die 

winkel kom afspoel totdat die poeletjie 

opgedroog het.  Deesdae word otters selde 

bedags gesien en dit wil voorkom of die otters 

in en om Nature‟s Valley nou eerder naglewend 

is.  Studies wat deur ‟n navorser in die Wes-

Kaap onderneem is, (Thomas P. Peshak, Africa 

Geographic December 2005/January 2006) dui 

daarop dat otters hul tot naglewendheid wend 

namate stoornisse wat deur mense en honde in 

hul tuisgebied veroorsaak word, toeneem. Dit is 

in alle waarskynlikheid ook hoekom otters in 

Nature‟s Valley deesdae eerder naglewend is. 

Daarenteenoor word otters by 

Stormsriviermond nog gereeld bedags gesien 

en dít ten spyte van die teenwoordigheid van 

mense.  Is honde dalk vir die verandering in die 

otters se gedrag verantwoordelik? 

 

 
Die nuuskierige Otters wat onlangs afgeneem is by Storms Rivier mond het 

tot naby aan hulle toeskouers gekom.  By Nature‟s Valley egter het Otters 

hoofsaaklik nag diere geword.  Hoekom?  Foto erkenning:  Geoff McIlleron 

What you can do? 
   

Obviously, there is no silver bullet - or, is there? If I had one answer to give to those who ask, "What can I do for 

the ocean?" it would be this:  "Live like you love the ocean."  
 

Living like we love the ocean means putting less in, taking less out and protecting the ocean's edge where so much 

life lives.  Less in.  Less out.  Protect the edge.  Simple. 

 

Rather than wringing our hands, hope is on the horizon. We can live like we love the ocean in many ways.   
 

First, shop like you love the ocean:  Buy products that are ocean-friendly. Use a canvas bag to get your stuff from 

the store to your car to your house, rather than a plastic bag that will stick around forever. Drink filtered tap water 

from a refillable glass or steel bottle instead of buying water. 

 

Second, eat like you love the ocean:  When you choose seafood, be sure it's caught sustainably.  (Text the name of 

the fish you are looking at eating to the Fish Choice number:  0794998795, and they will give you the 

conservation status of the species in South Africa).     

 

Third, vacation like you love the ocean:  This summer, hike in a coastal park or visit an aquarium.  Go on a sea 

turtle or whale watch where your visit supports conservation.  Surfing, kayaking and snorkeling are all ocean-

friendly activities.  Why not join Ocean Conservancy's International Coastal Cleanup and make a day of it with 

your friends? 

 

We are entering a decade of progress in the culture of conservation and sustainability.  Millions who care deeply 

about the ocean are joining to transform our relationship with the sea - they are starting a sea change.  Each of us 

must be part of this ocean revolution - each in our own way, each as part of a connected whole. 

 

Join for yourself.  Join for others.  Join for the ocean.  But, when you join, please remember to live like you love 

the ocean. 

KK ee nn nn ii ss gg ee ww ii nn gg ss    

“Ocean Futures Angling Programme”–„n opname onder hengelaars  
 

Vir meer as 34 jaar lank is die Trust vir Bedreigde Natuurlewe al daartoe verbind om biodiversiteit in Suider 

Afrika te bewaar.  Mariene en kusekosisteme is tans een van hulle fokuspunte. Dit raak al hoe duideliker dat ons 

oseane en seë in moeilikheid verkeer en dat die mensdom tot ‟n groot mate daarvoor te blameer is.  
 

Die Trust vir Bedreigde Natuurlewe het derhalwe die Ocean Futures Angling Programme van stapel gestuur in 

‟n poging om ‟n deel van die impak wat die mens daarop het, aan te spreek deur groter bewustheid te kweek onder 

kusverbruikers, sowel as hengelaars, beide diegene wat dit as sport beoefen en dié wat dit vir ontspanning doen. 

Deur ‟n beroep te doen op hengelaars om ‟n verantwoordelike benadering te volg wanneer dit kom by die 

gebruikmaking van kus- en mariene hulpbronne wil die program ‟n bydrae lewer om te help om ons oseane en die 

kus gesond te hou.  Die Ocean Futures Angling-program is ‟n poging om bewaringsetiek onder die 

hengelgemeenskap in Suid-Afrika uit te bou en om die impak wat met hierdie ontspanningsaktiwiteit gepaardgaan, 

te beperk. 
 

Die program se doelwitte is om: 

¶ Om groter bewustheid te kweek vir die belangrikheid daarvan om gesonde mariene en kusomgewings te 

handhaaf 

¶ Om die bewaringsetiek van ontspanningshengelaars, wat van Suid-Afrikaanse mariene en kuswaters 

gebruik maak, in te span en te versterk. 

¶ Om beste praktyke vir ontspanningshengelaktiwiteite te identifiseer en te bevorder. 
 

Dit is nodig om inligting aangaande die ontspanningshengelsektor in te win sodat geleenthede wat van groot 

belang is vir ‟n meer volhoubare gebruik van mariene en kushulpbronne geïdentifiseer kan word. Voorts word 

inligting oor geleenthede waar bedreiging van mariene en kushulpbronne geïdentifiseer kan word.  Voors word 

inligting oor geleenthede waar bedreiging verlig kan word, ook benodig. Dan is daar ook behoefte daaraan om 

bande  te  smee  tussen reguleerders,  natuurbewaring en die  hengelsektor en  om  lewendige  mariene  hulpbronne 

beter te bestuur.  Dit is veral in sensitiewe kusgebiede (soos riviermondings) waar ontspanningshengel in die 

besonder kommer wek met dié dat hengelaktiwiteite daar toegeneem het nadat  regulasies in werking getree het 

wat die toegang van voertuie op strande beperk.  Ten einde sodanige inligting in te win, is die volgende studie 

geïnisieer. 

Opname onder ontspanningshengelaars 

 

Die doel van die opname is om die bestaande vlak van bewaringsetiek onder hengelaars te bepaal en om maniere 

te identifiseer waarop die waardevolle insette van hengelaars met betrekking tot praktyke wat uit ‟n 

bewaringsoogpunt die beste is, so doeltreffend moontlik aangewend kan word.  Die opname is sodanig ontwerp 

om inligting in te win oor aspekte wat van kardinale belang is ten opsigte van die bestuur van daardie mariene 

hulpbronne wat veral die teiken van hengelaars is en om maatreëls wat enersyds daarop gemik is om die impak 

van ontspanningshengel te verlig en om die konflik tussen die bedryf en die regering andersyds aan te spreek, te 

identifiseer. 

Belangstellendes kan tot einde Augustus aan die opname deelneem en ons doen ‟n beroep op alle ontspannings- en 

sporthengelaars, sowel as besorgde partye wat graag wil uiting gee aan hul besorgdheid oor mariene en 

kusaangeleenthede, om aan die opname deel te neem.  Die opname is beskikbaar by 

http://www.anglingsurvey.ewt.org.za.  Dit kan óf aanlyn voltooi word, óf jy kan ‟n afskrif aflaai en die voltooide 

opname per e-pos aan die Trust vir Bedreigde Natuurlewe se Mariene en Kus-Werkgroep e-pos. 

Ere-doktorsgraad toegeken aan David Rattray 
 

Dr Peter Rattray het op 15 April 2008 ‟n ere-doktorsgraad van die Universiteit van  KwaZulu Natal namens sy 

seun David Rattray in ontvangs geneem. 
 

Dr Rattray het gesê die toekenning van die graad is een van die beste eerbetonings aan ‟n man “wat Suid-Afrika 

onvoorwaardelik liefgehad het. David het vir die grootste deel van sy lewe met Zoeloes saamgeleef, hy kon hulle 

taal praat en het die volk se geskiedenis deur en deur geken."  
 

Vise-kansellier Professor Dasarath Chetty het by die oorhandiging van die graad gesê David Rattray was ‟n 

briljante en uitsonderlike orator wat deur sy werk sy groot liefde en passie vir die omgewing, Zoeloe-kultuur en 

die land met ander gedeel het. "Dit is met groot trots en ‟n voorreg vir die Universiteit van KwaZulu-Natal om op 

hierdie wyse eer te betoon aan ‟n uitsonderlike indiwidu wie se werk die wese van Afrika-geleerdheid 

versinnebeeld het. 
 

David se moeder, Gillian Rattray, sy eggenote Nicky en hulle drie seuns Andrew, Douglas en Peter het ook die 

plegtigheid bygewoon. Nicky het gesê dat sy baie trots is daarop dat die Universiteit bereid was om op die wyse 

hulde aan Dawid te bring." 
 

Inligting bekom vanaf die Fugitives‟ Drift Lodge se webblad (http://www.fugitives-drift-lodge.com/news/). 
 

Tyd of afskeid te neem 
deur Martine Mouton 

 

Ek het as ‟n jong student op Nature‟s Valley aangekom en alhoewel ek gemeen het ek weet alles van bewaring, het 

ek toe inderdaad min kennis gehad van wat bewaring eintlik behels ... dis nou vier jaar later en in die tyd het ek 

baie geleer van die mense met wie ek saamgewerk het en ek ag myself besonder bevoorreg dat ek die geleentheid 

gehad het.  Dit het egter tyd geword om aan te beweeg om die bewaringsarena verder te verken en om nuwe 

uitdagings te aanvaar. 
 

Ek wens die Nature‟s Valley Trust alles van die beste toe vir nog vele jare in die toekoms. Mag dit in die jare wat 

kom, verder groei tot ‟n nog groter en invloedryker NRO. 
 

Wil u in ons Nuusbrief adverteer? 
 

Enigeen wat daarin belangstel om in die nuusbrief te adverteer, word versoek om die materiaal aan ons by 

nvalley@worldonline.co.za te stuur of om dit na 086 514 5946 te faks om ons teen die eerste week van November 

2008 te bereik.  ‟n Nominale fooi, wat op aanvraag beskikbaar is, is betaalbaar. Die nuusbrief word onder omtrent 

750 lesers versprei. 

http://www.anglingsurvey.ewt.org.za/
http://www.fugitives-drift-lodge.com/news/
mailto:nvalley@worldonline.co.za

FF oo nn dd ss ii nn ss aa mm ee ll ii nn gg   
 
 
 

Dit bly ons doelwit en motivering.  Dit was danksy donasies, hoofsaaklik deur die gemeenskap van Nature‟s Valley dat 

die Trust in 2001 gestig is en sedertdien aan die gang kon bly.   
 

ENIGE DONASIE AAN DIE NATURE‟S VALLEY TRUST, 
 

ONGEAG HOE GROOT OF KLEIN, IS VAN GROOT WAARDE 
 

Alle skenkings sal aangewend word om projekte van die Nature‟s Valley Trust mee te bedryf.  Stuur asseblief „n e-pos of 

stuur die donasievorm (wat hieronder verskyn) aan Daniël Cloete. 
 

"  
 

Stuur asseblief of „n e-pos (nvalley@worldonline.co.za) of faks (086 514 5946) die vorm aan Daniël 

Cloete: 
Bank besonderhede:  Nature's Valley Trust, Standard Bank:    Tak:  Jan Smuts   Takkode:  420 512 vir tjek 

inbetalings of 004 205 as u van „n elektroniese bank diens gebruik wil maak;    Rekening:  001913859 
 

Naam:  ________________________________________________________________________________ 

 

Adres: ______________________________________________________________________________ 

 

Erf in Nature's Valley:  __________        Tel: ________________   Sell nommer: ________________       

 

E-pos adres:  ___________________________  Donasie Bedrag:  __________________________ 
 

"  
 

 

DDAANNKKIIEE::    22000011//22000022//22000033//22000044//22000055  //  22000066//22000077//22000088  BBOORRGGEE  
 

A & J Dick Trust, Albertyn Familie, Albertse Familie, Anderson Familie, Allison Familie, R Barker, D Barnes, MC Basson, 
CM Bath, GE Bath, S Bekker, Bhejane 4X4 Adventures, Biesenbach Familie, J Blaine , D Blaine , FH Blignaut, Bouwer 
Familie, IH Braatvedt, Brand Familie, Breen Familie, R Browne, G Buchner, Callaghan Familie, ML Carstens, Cameron 
Familie, Campbell Familie, CEPF, Cooper Familie, Corbitt Familie, Coulson Familie, Cronje Familie, JP & BA Daffue,  
Dalrymple Familie, H De Clercq, De Bruyn Familie, De Clercq Familie, R De Muelenaere, Dedwith Familie, LW Dekker, J 
De Wet, Die Boord, Dreyer Familie, L Du Plessis, MM Du Toit, Dugmore, M, Dyk Familie, Ellison Familie, S Engelbrecht, 
Erens Familie, Esterhuizen Familie, Excelsior Farm, Faber and Le Roux, Findlay Familie, Firth Familie, Flemming 
Familie, Fox M, Frankies Familie, Gerber R, Gibson, Gilbert P, Ginn Familie, Girdwood Familie, Goeller Familie, HA 
Graham, D Grant, Green Trust, T Grobicki, G Grobler, Andre & Maritha Hamman, P & M Hammes, Harmse Familie, 
Harpur Familie, Harris Familie ,Guy Hayward, Gordon Hayward, M Hepburn, D Heyns, G Heyns, G Hobbs, M Hobbs, HJ 
Hover, Inkwazi Trust, HB Isherwood, IUCN, P Jackson, Jensen Familie, J Johannson, JH Johnson, KM Kamp, B Keeble, 
B Kerswill, Kirsten Familie, Klein Familie, Koekemoer Familie, Koen Familie, Emile Kotze,  Kriegler Familie, Krone 
Familie, MN Kroon, AJ Kruger, W Kruger, K Kruyshaar, L Langton, AW Lategan, le Roux Familie, David & Shirley Levy, 
Nicholas Littlefair, Liversidge Familie, GP Lombard, Lyell Trust, Mackenzie Familie, Des & Karin Mahony, MJ Marchand, 
J Martin, B Marx, D Mason-Jones, WG McIlleron, Mitchells Brewery, G Montgomery, Moore Familie, Mossienes, Mudge 
Familie , Myburgh Familie, R Nichol, P Niven P, C Noble, JA Noble, NVRA, AL Ochse, Julia Oliver, CP Oosthuizen, D 
Oscroft, Page Familie, WR Parkhurst, G Paterson, Perlman Familie, P Perry, A Pienaar,  N Pienaar,  G Player, A Powrie, 
PC Pretorius, G Pretorius, Prinsloo Familie, PJ Quarmby, J Rae, Rattray Familie, M Read, M Richards, Roan Lodge 
Trust, Rosenthal Familie, Roux Familie, IL Shires, Sinbosh Familie, DW Smith, Staples Familie, PE Streicher, I Strydom, 
A Sturgess, Sturgess Grandchildren, The Tony and Lisette Lewis Foundation, S Taylor, Thalassa Trust, JB Theron, T 
Timson, Taute Familie, Tsitsikamma Ladies Forum, Van De Pijpekamp Familie, Van der Hoven Familie, Van der Merwe 
Familie, L Van der Walt, Van der Westhuyzen Familie, A Van Hasselt, C Van Hasselt, G Van Hasselt, J van Hasselt, Van 
Heyningen Familie, C Van Melle Kamp, HJ Van Niekerk, K Van Niekerk, ML van Niekerk, MS Van Tonder, RR van Wyk, 
PR Van Zyl, JB Venter, RH Venter, P Vichos, SF Viljoen, C Visser, Von Holten Familie, Wagener Familie, Watt Familie, C 
Wessels, I Wessels, B Whall, Whitesides Familie, A Whyte, Wiswe Familie, Withers Familie, D Woode, MS Woolf, R 
Young, WWF-SA, DL Zoeller. 

 ññDDiiee  UUii tt eeiinnddeell ii kkee  ddooeell   ii ss  ddaatt   dd iiee  tt rr uusstt   ddeeuurr   óónn  ggeerr eeeellddee,,  jj aaaarr ll ii kkssee  oonnddeerrnneemm iinngg  vvaann  dd iiee  
mm eeeerrddeerrhheeiidd  iinnww oonneerr ss,,  ww aatt   ll iieeff   ii ss  eenn  oomm ggeeee  vv ii rr   NNaatt uurreeôôss  VVaall lleeyy ,,  ggeerruuggsstt eeuunn  ww oorrddòò  

  
  

mailto:nvalley@worldonline.co.za


 11 

Ons befondsers en vennote 

 

Sonder die steun van die volgende organisasies sou die Nature‟s Valley Trust nie in staat gewees het om te 

bereik wat hy wel tot op hede vermag het nie.  Ons opregte dank gaan aan die befondsingsagentskappe en 

organisasies wat ons projekte moontlik gemaak het. 

 

 

 
Ons Befondsers :    
 

 

 

 

 

 

 
Ons Vennote :       

 
 
 
 
 
 
 
 
 
 
 

 
 
 
 

 
 
 
 
 
 
 
 
 
 
 
 

   
   

 

BESOEK ON WEBWERF: 

 

www.naturesvalleytrust.co.za   

   
  

          BBaaiiee  ddaannkkiiee  vviirr  uu  vvoollggeehhoouuee  oonnddeerrsstteeuunniinngg..  

VVooeell  aasssseebblliieeff  vvrryy  oomm  oonnss  ttee  kkoonnttaakk  mmeett  eenniiggee  

kkoommmmeennttaaaarr,,  vvoooorrsstteelllliinnggss  ooff  vvrraaee..  
 

Nature‟s Valley Trust 

Pos Bus 230, Die Crags, 6602 

Telefoon:  044 531 6820 / Faks:  086 514 5946   

 E-pos:  nvalley@worldonline.co.za 

 

 

 
 

  

    

http://www.naturesvalleytrust.co.za/

Voel asseblief vry om Daniël te kontak via email (nvalley@worldonline.co.za) of foon (044 531 6820) as U enige 

kommentaar, voorstelle of vrae het oor die hulpbronregister of as U enige idees het vir projekte vir die stedelike 

beware om aan te pak.  Daar sal „n bewarea vergadering wees in Desember waar U welkom is om U idees dan voor 

te lê indien daar nie „n gepaste geleentheid vroër is nie.  

"  ----------------------------------------------------------------------------------------------------------- 
 

NATURE‟S VALLEY STEDELIKE BEWAREA LIDMAATSKAP VORM 
Naam: 
 

Erf: 
 

Pos Adres:   
 

Telefoon:                           Sell: 
 

E-pos adres:   

Insluiting van eiendom: Ja  Nee  

Stuur asb. vir my „n kopie van die konstitusie  Ja  Nee  

 

Handtekening: 

    

 

Stuur terug na:  Posbus 230, Die Crags, 6602 / Faks:  086 514 5946 / E-pos: nvalley@worldonline.co.za 

Martine het in Mei ‟n werkswinkel van die Outenikwa-Bewarea bygewoon. Die werkswinkel het gefokus op kwessies wat met 

lidmaatskap, nuusbriewe en befondsingsinisiatiewe verband hou.  Sy het ‟n aanbieding gedoen oor hoe om befondsing vir 

projekte te bekom en het haar veral toegespits op die uitdagings in die verband en hoe om dit te oorkom. 

Neem asseblief kennis dat lidmaatskap van die stedelike bewarea verniet is. 

 Al wat U nodig het om te doen om ón lid te word is om die vorm wat hier onder volg in te vul en af te gee of te pos 

aan die Natureôs Valley Trust kantoor. 
 

Die Nature‟s Valley Voetspoorprojek (VVP) 
by Kim Kruyshaar 

‟n Mini –opname wat onder ‟n steekproef van huiseienaars in Nature‟s Valley gedoen is, het weer eens bevestig wat die meeste 

van ons reeds weet en bevestig opnuut waarom ons so lief is vir die plek, naamlik dat dit „een van die mooiste plekke op aarde 

is; dit ‟n plek is waar een enkele terloopse waarneming nuwe gesigte en ondervindings openbaar en dit een van die min plekke 

is wat nog ‟n blik bied op hoe dinge 200 jaar gelede gelyk het; ‟n wonderlike wegbreekplek waar ‟n mens van al jou stres kan 

ontslae raak  - ‟n plek met ‟n sterk fokus op die natuur en ideaal is vir families.”  Antwoorde op vrae oor die veranderings wat 

in die Valley te bespeur is, is bevestiging van dit wat as motief dien vir die aanpak van die VVP en sluit die volgende in: “groter 

huise; meer plaveisel; meer heinings; mense kom hou vakansie hier, maar verlang alles wat hulle in Johannesburg het; druk om 

hoër digthede toe te laat wat nie in lyn is met die enkel-residensiële karakter van die plek nie en dat daar min inagneming is van 

dit wat eie aan Nature‟s Valley is”. Nature‟s Valley is ontdek en namate eiendomspryse styg, neem die druk vir verdere 

ontwikkeling ook toe.  Die Voetspoorprojek is ‟n poging om groter bewustheid onder die gemeenskap te kweek van wat elkeen 

van ons kan doen om die impak wat ons op die natuurlike karakter van Nature‟s Valley het, te beperk.  Oorontwikkeling 

hoef nie onafwendbaar te wees nie.   
 

Die werkgroep wat met die Voetspoorprojek gemoeid is, het na ‟n aantal berekeningsformules wat gebruik word om ‟n 

voetspoor te bereken, gekyk ten einde vas te stel watter een die beste sou werk vir NV. Die een wat in April vanjaar deur die 

Klimaataksievennootskap (CAP) bekend gestel is, is maklik om te gebruik en maak gebruik van berekenings wat relevant is in 

Suid-Afrika.  Kim Kruyshaar is tans in gesprek met lede van die CAP- span wat verantwoordelik was vir die ontwerp van die 

CAP-voetspoor en wat bereid is om ‟n weergawe daarvan aan te pas by die behoeftes van Nature‟s Valley.  Hierdie aangepaste 

weergawe sal in September by ‟n vergadering van die werkgroep wat met die Voetspoorprojek gemoeid is, bespreek word, 

waarna dit aan almal beskikbaar gestel sal word vir voltooiing om hul voetspoor hier in Nature‟s Valley te bereken. Dit sal ons 

‟n stap nader daaraan bring om die koolstofspoor van die ganse gemeenskap te bepaal en om gesamentlik te kyk hoe ons die 

Valley se voetspoor kan kleiner maak en hoe om indiwiduele en gemeenskaplike doelwitte daar te stel om ons 

koolstofafskeidings te verminder.   

